
నగర పోలీస్ కమీషనర్ శ్రీ కాంతి రాణా టాటా ఐ.పి.ఎస్. గారి ఆధ్వర్యంలో పోలీస్ 
అధికారులు మరియు సిబ్బంది కలిసి వన్ టౌన్ పోలీసు స్టేషన్ నుండి మేళ 

తాళాలతో అంగరంగ వైభవంగా బయలుదేరి శ్రీ కనక దుర్గమ్మ వారి దేవస్థానంనకు 
చేరుకొని అమ్మవారికి ఆషాడం సారె సమర్పిచడం జరిగింది. నగర పోలీస్ కమీషనర్ 
గారు మాట్లాడుతూ... పోలీస్ కుటుంబాలు మరియు ప్రజలందరు సుఖ సంతోషాలతో 
ఉండాలని మరియు ప్రజలందరికీ అమ్మవారి ఆశీస్సులు నిండుగా అందాలని 
ఆకాంక్షించారు.

ఈ రోజు ది.30.07.2022 నగర పోలీస్ కమీషనర్ వారి కార్యాలయం నందు 
నగర పోలీస్ కమీషనర్ శ్రీ కాంతి రాణా టాటా ఐ.పి.ఎస్.గారు డిప్యూటీ 

పోలీస్ కమీషనర్ శ్రీ కె బాబురావు ఐ.పి.ఎస్. గారి పదవీ విరమణ సందర్భంగా పోలీస్ 
అధికారులతో కలిసి ఆత్మీయ వీడ్కోలు సభను ఏర్పాటు చేయడం జరిగింది.

అమ్మవారికి ఆషాడం సారె 
సమర్పించిన నగర కమీషనర్

డి.సి.పి శ్రీ కె బాబురావు ఐ.పి.ఎస్. గారికి ఆత్మీయ వీడ్కోలు

అండర్ ట్రయిల్  రివ్యూ  కమిటీ సమావేశానికి 
హాజరైన నగర పోలీస్ కమీషనర్ 

గౌరవ సుప్రీం కోర్టు వారి ఆదేశాల మేరకు గౌరవ జిల్లా లీగల్ సర్వీసెస్ అథారిటీ 
చైర్మన్ మరియు కృష్ణా జిల్లా ప్రిన్సిపల్ డిస్ట్రిక్ట్ జడ్జి శ్రీమతి అరుణ సారిక వారి 

అధ్యక్షతన జరిగిన అండర్ ట్రయిల్ రివ్యూ కమిటీ సమావేశానికి రెవిన్యూ శాఖ,  జైలు 
శాఖ అధికారులు, కృష్ణా జిల్లా ఉన్నత పోలీస్ అధికారులు మరియు ఎన్.టి.ఆర్ 
జిల్లా పోలీస్ కమీషనర్ శ్రీ కాంతి  రాణా టాటా ఐ.పి.ఎస్. గారు హాజరైనారు. ఈ 
సమవేశంలో పలు కేసులలో అరెస్టు అయ్యిన అండర్ ట్రయిల్ ముద్దాయి బెయిల్ 
పొందుటకు అర్హుడు అయివుండి బెయిల్ కోసం అర్జీ పెట్టుకునే స్తోమత లేక జైలులో 
ఉంటున్న వారిని గుర్తించి, వారి వివరాలు న్యాయశాఖ అధికారులకు పంపడం 
జరుగుతుంది.  ఆ నివేదికపై గౌరవ న్యాయమూర్తులు తుది నిర్ణయం తీసుకుంటారు. 
అండర్ ట్రయిల్ ముద్దాయి యొక్క ఎటువంటి విషయాలను పరిగణలోనికి 
తీసుకోవాలి అన్నదానిపై ఈ సమావేశములో చర్చించడం జరిగింది. 

ఆంధ్రప్రదేశ్ రాష్ట్రమును సారా రహిత రాష్ట్రముగా తీర్చిదిద్దాలనే 
ఆశయముతో గౌరవ ముఖ్యమంత్రి శ్రీ వై.యస్.జగన్ మోహన్ రెడ్డి 

గారు మరియు మన రాష్ట్ర డి.జి.పి శ్రీ కె.వి.రాజేంద్రనాధ్ రెడ్డి ఐ.పి.ఎస్. గారి ఆదేశాలు 
మేరకు ఎన్.టి.ఆర్. జిల్లా పోలీసులు మరియు స్పెషల్ ఎన్‌ఫోర్సుమెంట్ బ్యూరో 
ఆధ్వర్యంలో పలుమార్లు నాటు సారా ప్రభావిత ప్రాంతాలలో  ఆపరేషన్ పరివర్తన 2.0 
కార్యక్రమమును ఏర్పాటు చేయడం జరిగింది. ఈ కార్యక్రమంలో సారా ప్రభావిత 26 
గ్రామములలోని  172 కుటుంబాలు సుమారు 700 మంది ప్రజలు  స్వచ్చంధంగా 
ఇకపై నాటు సారా కాయము అని,  నాటు సారా తయారికి ఉపయోగించు వస్తువులను 
స్వచంధంగా అధికారులకు అందజేయటం మరియు భవిష్యత్తులో నాటు సారా 
తాగము అని ప్రతిజ్ఞ చేయడం జరిగింది. ఈ గ్రామాలలో చదువుకున్న యువతి 
యువకుల ఉపాధి కొరకు ఎ.పి.స్కిల్ డెవలప్ మెంట్ కార్పొరేషన్ మరియు పి.వి.
యన్.ఆర్. గ్రూప్ వారి సహకారముతో 30 కంపెనీలలో వారి యొక్క అర్హతను బట్టి 
సుమారు 1500 మంది యువతి, యువకులకు  ఉద్యోగ అవకాశాలు కల్పించటం 
జరిగినది. శ్రీ కాంతి రాణా టాటా, ఐ.పి.ఎస్.మాట్లాడుతూ..ఈ సారా కాయడం 
మానివేస్తే రాబోయే రోజులలో వారికి పోలీస్ తరుపున సహకారం మరియు మరిన్ని 
ఉపాధి అవకాశాలు కల్పించడం జరుగుతుంది అని తెలిపారు. ఎస్.ఇ.బి డైరెక్టర్ 
శ్రీ ఆవుల రమేష్ రెడ్డి, ఐ.పి.ఎస్.,మాట్లాడుతూ... పిల్లలను ఉన్నత చదువులు 
చదివించి వారి కాళ్ళ పైన నిలబడి గౌరవంగా బ్రతికేలాగా తీర్చిదిద్దాలని అన్నారు. 
అంతే కాకుండా భవిష్యత్తులో మహిళల స్వయం ఉపాధికి సంబంధించిన శిక్షణ 
కార్యక్రములు ఏర్పాటు చేస్తారని చెప్పినారు.

దేశ వ్యాప్తంగా సత్తా చాటిన ఎన్.టి.ఆర్. జిల్లా పోలీసులు

పోలీస్ కమీషనర్ గారికి ధన్యవాదములు  

అధికారి గ్రూప్ వారి ఆధ్వర్యంలో నిర్వహించిన Governance Now 
Summit  “ఇండియన్ పోలీస్ అవార్డ్స్ - 2022” లో భాగంగా నగర 

పోలీస్ కమీషనర్ గారు ప్రతిపాదించిన “e-Policing Initiative” కేటగిరిలో 
Cops Visitor Management System ప్రాజెక్ట్ కు మరియు “Road Safety 
& Traffic Management” కేటగిరిలో Intelligent Adaptive Traffic 
Control System ప్రాజెక్ట్ లకు Governance Now 2nd India Police 
Awards-2022  అవార్డులు వరించాయి.

ఎన్.టి.ఆర్ పోలీస్ కమీషనరేట్ పరిధిలో పనిచేస్తున్న గ్రామ వార్డు 
మహిళా సంరక్షణ కార్యదర్శుల ప్రొబేషన్ పూర్తి అయిన సందర్భంగా  

ది.21.07.2022 తేదీన నగర పోలీస్ కమీషనర్ వారి కార్యాలయం నందు నగర 
పోలీస్ కమీషనర్ శ్రీ కాంతి రాణా టాటా ఐ.పి.ఎస్.గారిని కలిసి పుష్ప గుచ్ఛం 
అందించి ధన్యవాదములు తెలిపినారు.

నాటు సారా ప్రభావిత ప్రాంతాలలో 
పరివర్తన 2.0 కార్యక్రమము ఈస్ట్‌ జోన్ పోలీస్ 

అధికారుల వివరాలు 
డిప్యూటీ కమీషనర్  ఆఫ్ పోలీస్ ఈస్ట్ జోన్

శ్రీ విశాల్ గున్నీ  ఐ.పి.ఎస్     
ఫోన్ నెంబర్ : 9490619339 

అసిస్టెంట్ కమీషనర్  ఆఫ్ పోలీస్ సెంట్రల్ జోన్
 శ్రీ  షేక్ . ఖాదర్ బాషా 

మొబైల్ : 9440627035

అసిస్టెంట్ కమీషనర్  ఆఫ్ పోలీస్ సౌత్ జోన్ 
డాక్టర్ బి. రవి కిరణ్

మొబైల్ : 9440627045

ఇన్‌స్పెక్టర్  ఆఫ్ పోలీస్ పటమట 
శ్రీ ఆర్.  సురేష్ రెడ్డి 

మొబైల్ : 9440627036 

ఇన్‌స్పెక్టర్ ఆఫ్ పోలీస్ గుణదల 
 శ్రీ టి.  కృష్ణమోహన్ 

మొబైల్ : 9440627219

ఇన్‌స్పెక్టర్ ఆఫ్ పోలీస్ కృష్ణలంక  
శ్రీ ఎన్. వి. దుర్గారావు 

మొబైల్ :9440627086

ఇన్‌స్పెక్టర్ ఆఫ్ పోలీస్ మాచవరం
 శ్రీ యం.  ప్రభాకర్ 

మొబైల్ : 9440627053

ఇన్‌స్పెక్టర్ ఆఫ్ పోలీస్ సూర్యరావు  పేట 
శ్రీ వి. జానకి రామయ్య 

మొబైల్ : 9490617681

ఇన్‌స్పెక్టర్ ఆఫ్ పోలీస్  గవర్నర్ పేట 
శ్రీ  జి. సురేష్ 

ఫోన్ నెంబర్ :9440627079

డయల్ యువర్ సిపి

ప్రజా సమస్యల సత్వర పరిష్కారానికి ఎన్.
టి.ఆర్. జిల్లా పోలీస్ కమీషనర్ శ్రీ కాంతి 

రాణా టాటా ఐ.పి.ఎస్. గారితో నేరుగా ప్రజలు 
మాట్లాడేందుకు ప్రతి శుక్రవారం జరిగే డయల్ 
యువర్ పోలీస్ కమీషనర్ కార్యక్రమంలో ఈ నెలకు 
గాను 46 మందితో మాట్లాడారు. ఈ కార్యక్రమానికి 
ప్రజల నుండి విశేష స్పందన లభిస్తుంది .

ఎన్.టి.ఆర్.జిల్లా పోలీస్ కమీషనర్ శ్రీ కాంతి రాణా టాటా, ఐ.పి.
ఎస్., గారి ఆదేశాల మేరకు డి.సి.పి. శ్రీ విశాల్ గున్ని ఐ.పి.

ఎస్. గారు నగరంలోని అన్ని బార్ మరియు రెస్టారెంట్ యజమానులతో 
సమావేశం నిర్వహించడం జరిగింది. ఈ కార్యక్రమంలో శ్రీ విశాల్ గున్ని 
ఐ.పి.ఎస్. మాట్లాడుతూ... నగరంలో శాంతి భద్రతలను పరిరక్షించడం 
ప్రతి ఒక్కరి బాధ్యత అని,  ప్రతి బార్ మరియు రెస్టారెంట్ ల వద్ద పబ్లిక్ సేఫ్టీ 
యాక్ట్ ప్రకారం సి.సి.కెమరాలను తప్పనిసరిగా ఏర్పాటు చేయవలసిందిగా 
కోరడమైనది.   రాత్రి 11 గంటల తరువాత ఎట్టి పరిస్థితులలో మద్యం 
అమ్మరాదని,  బార్ మరియు రెస్టారెంట్ లలో పనిచేయడానికి వచ్చిన వారి 
వివరాలను తెలుసుకున్న తరువాతనే పనిలో పెట్టుకోవాలని చెప్పినారు. బార్ 
మరియు రెస్టారెంట్ ల వద్ద ఏదైనా సంఘటన జరిగినప్పుడు వెంటనే ఆయా 
ప్రాంతం పోలీస్  స్టేషన్ కు సమాచారం ఇవ్వాలని, దీనివలన శాంతి భద్రతల 
సమస్యపై దృష్టి సారించే అవకాశం వుందని చెప్పినారు. 

ఎన్.టి.ఆర్ జిల్లా పోలీస్ కమీషనర్ గారు జిల్లా పరిధిలోని డి.సి.
పి.లు, ఏ.సి.పి.లు,  ఇన్‌స్పెక్టర్లు మరియు  సబ్  ఇన్‌స్పెక్టర్లతో నేర 

సమీక్షా  సమావేశం నిర్వహించి....పోలీస్ స్టేషన్ కు వచ్చే ఫిర్యాధిదారులతో 
ఎలా వ్యవహరించాలి, పెండింగ్ కేసుల పరిష్కార ప్రణాళిక, మహిళలు/
బాలికల అదృశ్యం కేసులు త్వరగా చేధించాలని,  బ్లేడ్ బ్యా చ్, రౌడీ,  కే.డి,  
డి.సి,  సస్పె క్ట్,  గంజాయి త్రాగే వారు,  జూదం,  క్రికెట్ బెట్టింగ్,  గుట్కా, 
నాటు సారా తయారి,  అక్రమ మద్యం మరియు అసాంఘిక కార్యకలాపాలకు 
పాల్పడే వారి పై ప్రత్యేక నిఘా,  ప్రజలకు మెరుగైన సేవలు అందించే విధంగా 
ఉండాలని పలు అంశాలపై దిశా నిర్దేశం చేశారు.

భారత రాజ్యాంగం లింగ సమానత్వాన్ని గుర్తించి 73 ఏళ్ళు అయిన 
సందర్బముగా లింగ సమానత్వాన్ని సాధించటానికి, మహిళల పై నేరాలను 
అరికట్టడానికి కృషి చేయటంతో పాటు, అది ఒక సామాజిక బాధ్యతగా 
అందరూ గుర్తించాలని, యువతీ-యువకులు, విద్యార్థినీ-విద్యార్థులను 
చైతన్యవంతం చేయాలని “మహిళల రక్షణా-సామాజిక బాధ్యత” అను 
నినాదంతో లింగ సమానత్వ అవగాహన కోసం SAFE (Step Ahead 
for Equality)  వారు రెండు కిలోమీటర్ల పరుగును ఏర్పాటు చేయడం 
జరిగింది.  ఈ కార్యక్రమంలో డి.సి.పి శ్రీ విశాల్ గున్ని ఐ.పి.ఎస్.గారు 
పాల్గొని మహిళల భద్రతలో పోలీస్ శాఖ ఎప్పుడు ముందు ఉంటుందని, 
దిశా యాప్ ను అందరు ఉపయోగించాలని,  మహిళల భద్రతే మాకు 
ముఖ్యం అని తెలిపినారు. 

గవర్నర్ పేట పోలీస్ స్టేషన్ పరిధిలోని శ్రీ కృష్ణ చైతన్య 
విద్యావిహార్(SKCV) చిల్డ్రన్ ట్రస్ట్ నందు నివాసము ఉంటున్న 

ముగ్గురు పిల్లలు 1. యస్. అక్షయ్ రాజ్ కుమార్ (15yrs), 2.పి. గణేష్ 
(14yrs), 3. హారన్ (10yrs) అను వారు ట్రస్ట్ నుండి పారిపోయినట్లు 
అందిన ఫిర్యాదు మేరకు  శ్రీ కాంతి రాణా టాటా ఐ.పి.ఎస్  గారి ఆదేశాల 
పై కేసు నమోదు చేసి, దర్యాప్తు ప్రారంభించినారు. అనంతరం నాలుగు 
బృందములుగా ఏర్పడి విశాఖపట్నం, రాజమండ్రి, హైదరాబాద్ నగరాలలో 
బాలురులు కోసం గాలించడం జరిగినది. ఈ క్రమంలో హారన్ అనే 
బాలుడును విశాఖపట్నం నందు గుర్తించి అతని తల్లితండ్రులకు, మరో 
బాలుడైన పి. గణేష్ ను జగ్గయ్య పేట నందు గుర్తించి అతని బాబాయికు 
మరియు   యస్. అక్షయ్ రాజ్ కుమార్ ను, విజయవాడ రైల్వే స్టేషన్ నందు 
గుర్తించి అతనిని SKCV చిల్డ్రన్ ట్రస్ట్ వారికి అప్పగించటం జరిగినది. 

పటమట పోలీస్ స్టేషన్ పరిదిలోని ఒక బ్యాంక్ లో 8 నకిలీ నోట్లను 
డిపాజిట్ మెషిన్ లో డిపాజిట్ చేసినట్లు ఇచ్చిన ఫిర్యాదు పై  

నగర పోలీస్  కమీషనర్ శ్రీ కాంతి రాణా టాటా, ఐ.పి.ఎస్., గారి ఆదేశాల 
మేరకు  మూడు బృందాలుగా ఏర్పడి దర్యాప్తు ప్రారంభించిన్నారు.   ఈ 
క్రమంలో భారతినగర్ లో పోలీస్ వారు ఇద్దరు వ్యక్తులను అదుపులోనికి 
తీసుకుని విచారించగా వారు నకిలీ నోట్లను అసలు నోట్లుగా మార్చుకుని 
తక్కువ నగదుకు ఎక్కువ నగదు పొందుతున్నట్లు తెలిపినారు. వారు ఇచ్చిన 
సమాచారంతో మరో ఎనిమిది మందిని అదుపులోనికి తీసుకుని వారి నుండి 
సుమారు రూ.4 లక్షల 90వేల విలువ గలిగిన నకిలీ నోట్లు, ఒక కారు, 10 
సెల్ ఫోన్లు, మరియు రూ.60 వేల  రూపాయల నగదు స్వాధీనం చేసుకుని 
వారిని అరెస్ట్ చేయడం జరిగింది. నిందితుల వివరాలు: తాతపూడి రాజు 
@నాని, 23 సం॥, 2. బలుసపాటి రమేష్ బాబు@రమేష్, 23 సం॥, 3. 
మధుమంచి ఆంజనేయులు, 56 సం॥ 4. బొక్క అబ్రహం 48 సం॥, 5. 
ఒరుసు హనుమంత రావు, 51సం॥, 6. మతాన్ని సుజాత, 40 సం॥, 7. 
చింతాడ సాయి మణి కంట@ సాయి,  26 సం॥, 8.  మధుమంచి ప్రసాద్ 
@ రవీంద్ర ప్రసాద్, 30 సం॥, 9. ఎజ్జేల రాజు,  35 సం॥,  10. చిలుకూరి 
మరియదాస్, 55 సం॥. 

సూర్యరావు పేట పోలీస్  స్టేషన్ పరిధిలోని కొత్త వంతెన దగ్గర, 
హత్య జరిగిందని వచ్చిన సమాచారం మేరకు నగర పోలీస్ 

కమీషనర్ శ్రీ కాంతి రాణా టాటా,  ఐ.పి.ఎస్., గారి ఆదేశాల మేరకు,  
క్లూస్ టీం  మరియు సూర్యరావు పేట పోలీస్ సిబ్బంది సంఘటనా స్థలానికి 
చేరుకుని దర్యాప్తు చేయగా.. సీతారాంపురం, కొత్త వంతెన రోడ్డు దగ్గర 
నివాసం ఉంటున్న ముద్దాయి గడ్డం బాబు @ చందు, 37yrs, సెల్ ఫోన్ 
రిపేర్ మరియు ర్యాపిడో బైక్ నడుపుతూ జీవనం సాగిస్తునట్లు, ఒక రోజు 
ముద్దాయి మద్యం సేవించి హతుడు తంబితో గొడవపడినట్లు, ఈ క్రమంలో 
హతుడు, ముద్దాయి యొక్క భార్య గురించి తప్పుగా ప్రచారం చేస్తూ,  తన 
పరువు,  తన కుటుంబం పరువు తీస్తున్నాడని మనస్సులో నొచ్చుకొని తన 
ఇంటిలోని కూరగాయలు కోసే చాకుతో హతుని గొంతులో బలంగా పొడిచి 
అక్కడ నుండి మేస్ట్రో స్కూటీ(AP 37 DJ 4585) పై పారిపోయినాడు. ఈ 
క్రమంలో నిందితుడు బండిని తాకట్టుపెట్టి డబ్బులు తీసుకుందామని కృష్ణ 
లంక వారధి సమీపంలోకి రాగా పోలీస్ లు ముద్దాయిని పట్టుకొని అరెస్ట్ 
చేయడం జరిగింది.

గవర్నర్ పేట పోలీస్ స్టేషన్ పరిధిలోని మహేంద్ర బంగారం షాప్ లో 
బంగారు ఆభరణాలు  దొంగిలించినట్లు  వచ్చిన పిర్యాదు పై పోలీసు కమీషనర్ 
శ్రీ కాంతి రాణా టాటా, ఐ.పి.ఏస్.గారి అదేశాల మేరకు బృందాలుగా 
ఏర్పడి వివిధ కోణాలలోదర్యాప్తును ప్రారంభించినారు. వివరాల్లోకి వెళితే....
నిందుతుడు యర్రగొండపాలెం లో సెల్ ఫోన్ లను రిపేరు చేసుకుంటూ 
జీవిస్తున్నట్లు, ఆన్‌లైన్ బెట్టింగ్‌లకు మరియు జల్సాలకు అలవాటుపడి 
సంపాదించుకున్న ఆస్తి మొత్తం పోగొట్టుకోవడంతో పాటు సుమారు 10 
లక్షల వరకు అప్పులు చేసినట్లు, ఏ విధంగానైనా  తక్కువ సమయంలో ఎక్కువ 
డబ్బు సంపాదించాలని విజయవాడలోని మహేంద్ర బంగారం షాప్ లోపలికి 
ప్రవేశించి షో కేసులో వున్న బంగారు ఆభరణాలను దొంగిలించి, మార్కాపురం 
ముత్తూట్ బ్రాంచ్ లో కొన్నిబంగారు ఆభరణాలను  తాకట్టుపెట్టి, మిగిలిన 
వాటిని అమ్మడం కోసం విజయవాడరాగా పోలీసులు అరెస్ట్ చేసి అతని 
వద్ద నుండి చోరీకాబడిన 680 గ్రాముల బంగారు ఆభరణాలను స్వాదీనం 
చేసుకోవడం జరిగింది. నిందితుడి వివరాలు: షేక్ హుస్సేన్ బాషా (31 సం.)

ఆగస్టు - 2022  

బార్ మరియు రెస్టారెంట్ 
యజమానులతో సమావేశం  

నేర సమీక్షా సమావేశం 
నిర్వహించిన  పోలీస్ కమీషనర్ 

భారత రాజ్యాంగం ప్రకారం 
అందరూ సమానులే  

SAFE ఆద్వర్యం లో 2 km పరుగు 

శబాష్ పోలీస్

నకిలీ కరెన్సీ నోట్లను చలామణి 
చేస్తున్న అంతర్ రాష్ట్ర ముఠా అరెస్ట్

హత్య కేసులో ముద్దాయి అరెస్ట్

బెట్టింగ్ లో అప్పులు తీర్చలేక చోరీలు 

బంగారం కోసం గృహిణి హత్య, నిందితుల అరెస్ట్

సత్యన్నారాయణ పురం పి.స్ పరిధిలో ఒక మహిళను ఇంటిలో హత్య 
చేసినట్లు వచ్చిన సమాచారంపై నగర పోలీసు కమీషనర్ శ్రీ కాంతి 

రాణా టాటా, ఐ.పి.ఎస్.గారి అదేశాల మేరకు నాలుగు బృందాలుగా ఏర్పడి 
దర్యాప్తును ప్రారంభించినారు.  వివరాల్లోకి వెళితే....గుమ్మడి నాగేశ్వరరావుకి 
రైల్వేలో టెలికాం డిపార్ట్మెంట్ నందు టెక్నిషన్‌గా పనిచేస్తున్న కట్టుంగ 
సత్యన్నారాయణ వద్ద విలువైన పాత వస్తువులు వున్నవి అని తెలుసుకుని 
పధకం ప్రకారం సత్యన్నారాయణ ఇంటి నుండి బయటకు వెళ్ళగానే 
వంశీకృష్ణ హతురాలిని అడ్రస్ అడుగుతునట్లు నటిస్తు ఉండగా సతీష్, కోట 
శ్రీమన్నారాయణ అనువారు వెనుక గోడ దూకి ఇంటిలోనికి ప్రవేశించినారు. 
కాసేపటికి హతురాలు వారిని చూడగా అరిస్తే కత్తితో పొడుస్తామని బెదిరించి, 
ఆమె ముక్కు, నోటిని, కాళ్ళు, చేతులులను టవల్‌తో  కట్టేసి,  మరొక టవల్‌తో 
ఆమె గొంతు బిగించి చంపినారు. అనంతరం హతురాలి ఒంటిపైన ఉన్న 
బంగారు నగలను, ఇంటిలోని మిగిలిన బంగారపు వస్తువులతో బండ్ల 
గణేష్ మరియు వంశీ కృష్ణ సహాయముతోఅక్కడ నుండి పారిపోయినారు. 
దొంగిలించిన బంగారాన్ని అమ్ముకుందామని వన్ టౌన్ రాగా, సి.సి.ఎస్. 
పోలీసులు వారిని అదుపులోనికి తీసుకుని వారి నుండి దొంగిలించిన బంగారపు 
వస్తువులను,  ఒక కారు, రెండు బైక్లు, కత్తిని స్వాధీనం చేసుకుని వారిని 
అరెస్ట్ చేయడం జరిగింది. నిందితుల వివరాలు:  1.గుమ్మడి నాగేశ్వర రావు  
(48 సం॥), 2.కోట శ్రీమన్నారాయణ (23 సం॥),  3.గాలంకి సతీష్ (23 
సం॥), 4.గుమ్మడి వంశి కృష్ణ  (23 సం॥),  5.బండ్ల గణేష్ (43 సం॥),  6.ఒక 
జువైనల్.

సమగ్ర దర్యాప్తు - వేగవంతంగా శిక్షలు
4 	 కృష్ణ లంక పోలీస్ స్టేషన్లో నమోదైన క్రైం.నెం.583/2020 సెక్షన్ 

363 IPC, సెక్షన్ 12 POCSO  యాక్ట్-2012 కేసులో నిందితుడైన 
మల్లెల పాపయ్య (22 సం॥)కు విజయవాడ POCSO Court, 
స్పెషల్ అడిషనల్ జిల్లా జడ్జ్, గారు నిందితునికి  మూడు సంవత్సరాలు 
కఠిన కారాగార శిక్ష మరియు 20 వేల రూపాయల జరిమానా విధిస్తూ 
తీర్పునివ్వడం జరిగింది.

4 	 జి.కొండూరు పోలీస్ స్టేషన్ లో క్రైం.నెం. 707/2020  సెక్షన్ 
341,307 R/w 34 ఐ.పి.సి కేసులో ముద్దాయిలు అయిన 
గుగులోతు రాజు,  గుగులోతు కృష్ణ అను వారికు VII th ADJ 
session Judge Court, Vijayawada  జడ్జి  గారు నిoదితులకి 
ఒక సంవత్సరం కారాగార శిక్ష మరియు చెరొక 5000/- జరిమానా 
(జరిమానా కట్టని ఎడల మరొక 2 నెలలు జైలు)  శిక్ష విధిస్తూ 
తీర్పునివ్వడం జరిగింది.



#sTe 03

	 దేశంలో ఎక్కడైనా, ఏ రాష్ట్రమైనా, ఏ ప్రాంతమైన, ఏ సమస్య 
అయినా, ఒకే ఒక్క పరిష్కారం, ఒకే ఒక్క కాల్ అదే 112.   అత్యవసర 
పరిస్థితుల్లో ప్రజలు,  బాధితుల నుంచి ఫిర్యాదులు స్వీకరించేందుకు ఇకపై 
డయల్‌ 100 కాకుండా దాని స్థానములో  ‘డయల్‌ 112’ వినియోగంలోకి 
రానుంది. గతంలో వైద్య సేవల కోసం 108, పోలీస్ సహాయం కోసం 
100, మహిళా భద్రత కోసం 1090, ఆగ్నిమాపక శాఖ సహాయానికి 
101 నంబర్లను వినియోగించేవారు.  ఆయా రాష్ట్రాలను బట్టి ఈ నంబర్లు 
మారుతూ వుంటాయి.  అయితే, ఇప్పుడు వీటన్నింటినీ సమీకృతం చేస్తూ 
ఒకే నంబర్‌ ‘112’ అనే హెల్ప్‌లైన్ నెంబర్(పాన్ ఇండియా)ను భారత 
ప్రభుత్వం  ప్రవేశపెట్టింది.   ఈ.ఆర్‌.ఎస్‌.ఎస్‌ (అత్యవసర ప్రతిస్పందన 
మద్దతు వ్యవస్థ)గా పిలిచే ఈ కొత్త వ్యవస్థను కేంద్ర హోంమంత్రి రాజ్‌నాథ్‌ 
సింగ్‌ ఏప్రిల్ 19, 2019న ప్రారంభించారు. 

112 అంటే ఏమిటి?
	 అమెరికాలో ఎమర్జెన్సీ నంబర్‌గా పిలిచే 911 లాంటిదే మన 
దేశంలో ప్రారంభమైన ఈ 112 ఎమర్జెన్సీ నంబర్‌. అమెరికాలో ఎలాంటి 
విపత్కర పరిస్థితులు ఎదురైనా అక్కడి ప్రజలు వెంటనే 911కు ఫోన్ 
చేస్తారు. ఇప్పుడు అలాంటి సౌకర్యాన్ని మన దేశంలో కూడా  ప్రవేశపెట్టారు. 
వైద్యం, పోలీసు, అగ్నిమాపక, మహిళ భద్రత ఇలా ఎలాంటి ఆపదకైనా 
ఇప్పుడు 112 నంబర్‌కు డయిల్ చేస్తే సత్వర పరిష్కారం లభిస్తుంది.  
ట్రాయ్ సూచనలను అనుసరించి టెలికాం కమిషన్ కూడా ఈ నంబర్‌ను 
అధికారికంగా వినియోగించేందుకు ఆమోదం తెలిపింది.

112 ఎలా పనిచేస్తుంది?
	 112 అనేది భారత ప్రభుత్వం తీసుకొచ్చిన అత్యవసర ప్రతిస్పందన 

వ్యవస్థ. జీఐఎస్ (జియోగ్రాఫికల్ ఇన్ఫర్మేషన్ సిస్టమ్)ను 
ఆధారంగా చేసుకొని ఆపదలో ఉన్నవారికి సాయం అందించేలా 

దీన్ని రూపొందించారు.  జీపీఎస్ (గ్లోబల్ పొజిషినింగ్ సిస్టమ్) ను 
ఆధారంగా చేసుకుని పోలీసులు ఆపదలో ఉన్నవారిని చేరుకుంటారు. 

	 అత్యవసర సాయం కావాల్సిన వారు ఫోన్‌లో ఉన్న 112 నంబర్ 
నొక్కాలి. లేదా స్మార్ట్ ఫోన్ పవర్ బటన్‌ను వెంట వెంటనే మూడు 
సార్లు నొక్కాలి. అప్పుడు వెంటనే ఎమర్జెన్సీ రెస్పాన్స్ సెంటర్‌కు కాల్ 
వెళ్ళుతుంది. 

	 స్మార్ట్‌ఫోన్ కాకుండా సాధారణ ఫోన్ అయితే 5 లేదా 9 నంబర్‌ను కొద్ది 
సేపు నొక్కి పట్టి ఉంచి (లాంగ్‌ ప్రెస్‌) ఎమర్జెన్సీ సేవలు పొందవచ్చు.   

	కా ల్ చేసే పరిస్థితి లేకుంటే 112 నంబర్‌కు ఎస్‌ఎంఎస్ చేసి కూడా 
సాయం పొందొచ్చు. 

	 ఎమర్జెన్సీ రెస్పాన్స్ సెంటర్‌( ఈఆర్‌సీ) వెబ్‌సైట్‌కు వెళ్లి ఈమెయిల్ 
ద్వారా కూడా సాయం కోరవచ్చు.    ఎమర్జెన్సీ కాల్ వచ్చిన 10 లేదా 
12 నిమిషాల్లో సాయం లభించేలా చర్యలు తీసుకోవాలని ప్రభుత్వం 
లక్ష్యంగా పెట్టుకుంది.

112 అనేది ఉచితమేనా?

	 అవును. 112 నెంబర్ అనేది పూర్తిగా ఉచిత కాల్. దీనికి కాల్ చేస్తే 
డబ్బులు కట్ కావు.

నా మొబైల్ నుంచి 112 కు కాల్ చేయొచ్చా?
	 దేశంలో ఎక్కడి నుండి అయిన మీ ఫోన్ నుంచి 112 కు కాల్ 
చేయొచ్చు.

112 కు ఫోన్ చేసి ఏ భాషలో మాట్లాడాలి?

	 మీ మాతృభాష‌లో లేదా హిందీ, ఇంగ్లిష్‌లో కూడా మాట్లాడి సాయం 
పొందొచ్చు.

112 కు ఏ సమయంలో ఫోన్ చేయాలి?
	 112 అనేది 24 గంటలు అందుబాటులో ఉండే నెంబర్. ఆపదలో 
ఉన్న ఏ సమయంలోనైనా ఫోన్ చేయొచ్చు. ఆధునిక సాంకేతిక పరిజ్ఞానంతో 
ఈ సేవలను అందిస్తున్నారు. ఇది 24 గంటల పాటు సేవలందిస్తుంది. 

112  ఇండియా పేరుతో మొబైల్ యాప్
	కేం ద్ర హోం మంత్రిత్వ శాఖ “112 ఇండియా ” పేరుతో ఒక మొబైల్ 
యాప్‌ను కూడా ఈ సందర్భంగా ప్రారంభించింది. ఆపద సమయంలో 
పిల్లలు, మహిళల రక్షణకు ఉపయోగపడేలా ‘’SHOUT’’ ఫీచర్‌ను 
ఇందులో ప్రవేశపెట్టింది. 

జువైనల్ జస్టీస్ యాక్ట్ పై పోలీసులకు 
అవగాహనా సదస్సు

సుప్రీం కోర్టు వారి ఆదేశాల మేరకు న్యాయ సేవాదికార సంస్థ 
వారి ఆధ్వర్యంలో స్పెషల్ జువైనల్ జస్టిస్ యాక్ట్ పై పోలీస్ 

ట్రైనింగ్ కార్యక్రమంను ఏర్పాటు చేయడం జరిగింది. ఈ కార్యక్రమమునకు 
ముఖ్య అతిధిగా మెట్రోపాలిటన్ సెషన్స్ జడ్జి శ్రీ బి.శ్యామ్ సుందర్ గారు 
మరియు క్రైమ్  ఏ.డి.సి.పి. శ్రీమతి పి. వెంకటరత్నం గారు పాల్గొన్నారు.  18 
సంవత్సరాలలోపు వయస్సు కలిగిన పిల్లలతో ఏ విధంగా వ్యవహరించాలి, 
చట్టంలో వారికి ఎటువంటి ప్రాధాన్యతను కల్పించారు.  వారితో ఏ విధంగా 
మాట్లాడి,  సమాచారం సేకరించాలి వంటి విషయాలపై పోలీసులకు 
సూచనలు సలహాలు ఇవ్వడం జరిగింది. 

2 కోట్ల విలువైన అక్రమ మద్యం ధ్వంసం 

ఎన్.టి.ఆర్.జిల్లా పోలీస్ కమీషనర్ శ్రీ కాంతి రాణా టాటా, ఐ.పి.
ఎస్., గారి ఆదేశాల మేరకు గత కొంత కాలంగా పక్క రాష్ట్రాల 

నుండి అక్రమంగా తరలిస్తూ పట్టుబడిన 877 ఎక్సైజ్ కేసులలో సుమారు 
రెండు కోట్ల రూపాయల విలువగలిగిన వివిధ బ్రాండ్లకు చెందిన 62,461 
మద్యం బాటిళ్లను ద్వంసం చేయడం జరిగింది.

మీ భద్రతే మా భాద్యత 

ఎన్.టి.ఆర్.జిల్లా పోలీస్ కమీషనర్ శ్రీ కాంతి రాణా టాటా, ఐ.పి.
ఎస్., గారి ఆదేశాల మేరకు ప్రజల భద్రత దృష్ట్యా ఆయా పోలీస్ 

స్టేషన్ పరిధిలోని  ట్రాఫిక్ మరియు లా అండ్ ఆర్డర్ పోలీస్ అధికారులు వారి 
సిబ్బందితో ముఖ్యమైన ప్రదేశాలలో  విజిబుల్ పోలీసింగ్, వాహన తనిఖీ 
మరియు దిశా యాప్ డౌన్లోడ్ చేయడం జరుగుతుంది.

మాదక ద్రవ్యాలపై అవగాహన పోస్టర్ 

మాదక ద్రవ్యాల మత్తులో చెడు వ్యసనాలకు బానిసలుగా 
మారుతున్న యువతలో చైతన్యం తీసుకువచ్చేందుకై 

డివైఎఫ్ఐ ఆధ్వర్యంలో డ్రగ్స్, మత్తు పదార్థాలపై అవగాహన పోస్టర్ ను నగర 
పోలీస్ కమీషనర్  శ్రీ కాంతి రాణా టాటా ఐ.పి.ఎస్ గారు ఆవిష్కరించారు.

ట్రాఫిక్ నిబంధనలు పాటించాల్సిందే!

రోడ్డు ప్రమాదాలను నివారించడానికి పోలీసు కమీషనర్ శ్రీ కాంతి 
రాణా టాటా, ఐ.పి.ఎస్.గారి అదేశాల మేరకు  ప్రతి రోజు 

నగరంలోని ముఖ్యమైన ప్రదేశాలలో స్పెషల్ డ్రైవ్ లను నిర్వహించడం 
జరుగుతుంది.  ఈ స్పెషల్ డ్రైవ్ లో ట్రిపుల్ రైడింగ్ చేస్తున్న వారిపై 46 
కేసులు మరియు 05 మైనర్ డ్రైవింగ్ కేసులు  నమోదు చేయడం జరిగినది.

ఆగస్టు - 2022  

సామాన్య ప్రజలకు  అవగాహన కల్పిస్తున్న  పోలీసు శాఖ
	 112 గురించి సామాజిక మాధ్యమాల ద్వారా ప్రచారం చేస్తూ 
ప్రజలకు అవగాహన కల్పించనున్నారు. ప్రజలకు అర్ధమయ్యే విధంగా 
హోర్డింగ్స్, సైన్‌బోర్డులు ఏర్పాటు చేయాలని రాష్ట్ర పోలీసు శాఖ 
నిర్ణయించింది.  వందల మంది ఒకేసారి ఫోన్‌ చేసినా స్వీకరించేలా ప్రత్యేక 
కంట్రోల్‌ రూంలు ఏర్పాటు చేస్తున్నారు. 112 కు సంబందించిన సాంకేతిక 
పరిజ్ఞానాన్ని పోలీస్ అధికారులు, కంట్రోల్ రూంలో పనిచేసేవారికి 
నేర్పాలని సూచించారు.
మన విజయవాడ లో 112 ఎలా పని చేస్తుందో చూద్దాం 

		 ఈ.ఆర్‌.ఎస్‌.ఎస్‌ (అత్యవసర ప్రతిస్పందన మద్దతు వ్యవస్థ) 
ను C-DAC (సెంటర్ ఫర్ డెవలప్డ్ అడ్వాన్స్‌డ్ కంప్యూటింగ్) 
తిరువునంతపురం  అను వారి సహాయంతో అభివృద్ధి పరచడం 
జరిగినది. 

		 బాధితుడు 100 కు గాని 112 కు గాని కాల్ చెయ్యగా డి.జి.పి 
ఆఫీస్  నందు సి.ఆర్.యం(కేస్ రికార్డ్ మేనేజ్‌మెంట్) ఏజెంట్/
కాల్‌టేకర్ వారు మాట్లాడి వారి సమస్యను తెలుసుకుంటారు. 

		 అంతట సి.ఆర్.యం ఏజెంట్ గారు  ఆ కాల్ ను డి.సి.సి (డిస్ట్రిక్ట్  
కో-ఆర్డినేషన్ కేంద్రాలు-PCR)నకు పంపడం జరుగుతుంది. 

		 మన విజయవాడ పోలీస్ కంట్రోల్ రూమ్  నందు 3 క్యాబిన్స్ (డి.
సి.సి -1,2,3)కలవు. సదరు క్యాబిన్స్  నందు ఒక్కో  కానిస్టేబుల్ 
చొప్పున డ్యూటి నిర్వహిస్తూ ఉంటారు. ఆ సదరు కాల్ 3 క్యాబిన్స్ 
నందు డ్యూటి చేయువారు రిసీవ్ చేసుకుంటారు. 

		 ఆ విధముగా రిసీవ్ చేసుకున్న కాల్ ను యం.డి.టి (మొబైల్ డేటా 
టెర్మినల్) ద్వారా పోలీస్ స్టేషన్ లకు ఇచ్చిన  ట్యాబ్ లకు  ఫార్వర్డ్ 
చేయడము జరుగుతుంది. 

		 ఒకవేళ యం.డి.టి ద్వార కాల్ పంపడము అవ్వని పక్షములో 
క్యాబిన్‌కి ఇవ్వబడిన స్మార్ట్‌ఫోన్ ద్వార లేదా లాండ్‌లైన్ ఫోన్ 
ద్వార సదరు  SHO గారికి లేక  PS కు కానీ తెలియపరిచడం 
జరుగుతుంది.  

		 సదరు కాల్‌ను రిసీవ్ చేసుకున్న పోలీస్‌స్టేషన్ వారు FEED‌-
BACK  తెలుపగా  సదరు కాల్ క్లోస్ అవుతుంది.

జులై 2022 నెలలో నిబంధనలను ఉల్లంఘన 
చేసిన వారిపై నగర పోలీసులు తీసుకున్న చర్యలు 
మోటారు వాహనాల చట్టం ప్రకారం నగర పోలీసులు తీసుకున్న చర్యలు
l 	 ట్రాఫిక్ ఉల్లంఘన ఈ-చలానా కేసులు : 21,544
	 విధించిన జరిమానా  : Rs.1,13,78,075/-
l 	 లా అండ్ ఆర్డర్ ఉల్లంఘన ఈ-చలానా కేసులు:16,564
	 విధించిన జరిమానా : Rs. 40,93,070/-

బ్లాక్ ఫిలింపై ప్రత్యేక తనిఖీలు
l 	 	బ్లాక్ ఫిలిం ఉల్లంఘన కేసులు: 53
	 	విధించిన జరిమానా : Rs.52,000/-

ప్రమాదకరమైన డ్రైవింగ్‌పై ప్రత్యేక తనిఖీలు
l 	 ప్రమాదకరమైన  డ్రైవింగ్ కేసులు: 3,160
	 విధించిన జరిమానా : Rs.14,25,600/-
ట్రిపుల్ రైడింగ్‌పై ప్రత్యేక తనిఖీలు
l 	 ట్రిపుల్ రైడింగ్ కేసులు: 3,878
	 విధించిన జరిమానా: Rs.14,49,200/-
ఫేస్ మాస్క్ ధరించనివారిపై ప్రత్యేక తనిఖీలు
l 	 ఫేస్ మాస్క్ కేసులు: 547
	 విధించిన  జరిమానా: Rs. 65,640/-

ప్రజా సమస్యల సత్వర పరిష్కార వేదిక “స్పందన” కార్యక్రమo 
ప్రతి సోమవారం ఉదయం 10 గంటల నుండి 12.30 

గంటల వరకు ఎన్.టి. ఆర్. జిల్లా పోలీస్ కమీషనర్ వారి కార్యాలయంలో 
నిర్వహించడం జరుగుతుంది. శ్రీ కాంతి రాణా టాటా, ఐ.పి.ఎస్, గారి 
ఆదేశాల మేరకు అడిషనల్ డి.సి.పి. శ్రీమతి వెంకట రత్నం గారు స్పందన 
కార్యక్రమాన్ని నిర్వహించి బాధితులు నుండి ఈ నెలకు గాను 277 మొత్తం     
ఫిర్యాదులును స్వయంగా స్వీకరించడం జరిగినది.

విజయవాడ సిటీ ఆర్మ్‌డ్ రిజర్వ్ గ్రౌండ్ నందు యాన్యువల్ 
మొబిలైజేషన్ శిక్షణా కార్యక్రమాన్ని సి.ఎస్.డబ్ల్యూ డి.సి.పి శ్రీ 

ఎ.బి.టి.ఎస్.ఉదయరాణి మరియు అడిషనల్ డి.సి.పి. వెంకటరత్నం 
గారు ప్రారంభించడం జరిగింది.  నెల రోజుల పాటు నిర్వహించే ఈ  
కార్యక్రమంలో సిటీ ఆర్మ్‌డ్ రిజర్వ్ సిబ్బంది మరియు అధికారులకు 
శారీరకంగా, మానసికంగా మరియు వృత్తి నైపుణ్యం మెరుగుపర్చుకొనుటకు 
శిక్షణ అందించటం జరుగుతుంది. 

పోలీస్ కమీషనర్ కార్యాలయంలో 

స్పందన కార్యక్రమం యాన్యువల్ మొబిలైజేషన్

సమాజంలో వివిధ రకాల నేరాలు జరిగిన తరువాత దర్యాప్తు చేసేకంటే, 
అవి జరగకుండా ముందస్తు జాగ్రత్తలు తీసుకోవడం ద్వారా వాటికి 

అడ్డుకట్ట వేయాలనే ప్రధాన ఉద్దేశ్యంతో నగర పోలీస్ కమీషనర్ శ్రీ కాంతి 
రాణా టాటా, ఐ.పి.ఎస్., గారి ఆదేశాల మేరకు “చేరువ” నేర నియంత్రణ 
అవగాహన వాహనం ద్వారా నేరాల బారిన పడకుండా తీసుకోవలసిన 
జాగ్రత్తలు గురించి, చిన్న చిన్న విడియోల రూపంలో L.E.D. పై ప్రదర్శించి 
అవగాహన కల్పించడం జరుగుతుంది. 

చెడు నడత కలిగిన వ్యక్తులపై ఉక్కుపాదం
నగరంలో శాంతి భద్రతలకు, సామాన్య ప్రజా జీవనానికి విఘాతం 

కలిగిస్తూ, అల్లర్లకు పాల్పడి, సమాజంలో అలజడి సృష్టిస్తున్న సుమారు 
11 (పదకొండు మంది) చెడునడత కలిగిన వ్యక్తులను నగర పోలీస్ 
కమీషనర్ శ్రీ కాంతి రాణా టాటా, ఐ.పి.ఎస్., గారు నగర బహిష్కరణ 
చేయడం జరిగింది.

చేరువ వాహనం ద్వారా ప్రజలకు చేరువగా...

బాల- బాలలకు అండగా ఉంటాము 

హోంగార్డు కుటుంబాలకు ఆర్థిక సహాయం 

ఎన్.టి.ఆర్.జిల్లా పోలీస్ కమీషనర్ శ్రీ కాంతి రాణా టాటా, 
ఐ.పి.ఎస్., గారి ఆదేశాల మేరకు జిల్లాలోని అన్ని పోలీస్ 

స్టేషన్ పరిధిలలోని  పోలీస్ అధికారులు, దిశా అధికారులు మరియు 
చైల్డ్ లైన్ వారి సహకారంతో బాల్య వివాహాలు, బాలల అక్రమ రవాణా, 
బాలలపై లైంగిక వేధింపులు మరియు బాలకార్మిక వ్యవస్థ వంటి వాటిని 
నివారించేందుకు అవగాహనా సదస్సులు నిర్వహించడం జరుగుతుంది.

విజయవాడ నగర హోంగార్డు యూనిట్ నందు విధులు నిర్వహిస్తూ 
శ్రీ ఈడే వీర వెంకట శివాజీ, (హెచ్.జి.నెం.505) గారు 

అనారోగ్యంతో మృతి చెందెను మరియు శ్రీ దాసరి ధర్మరాజు, (హెచ్.
జి.నెం164) గారు పదవీ విరమణ చేయగా, ఇరువురు కుటుంబాలకు 
రూ. 5 లక్షల చొప్పున నగదు చెక్కులను పోలీస్ కమీషనర్ శ్రీ కాంతి రాణా 
టాటా, ఐ.పి.ఎస్.,గారు అందజేయటమైనది.

శ్రీ అల్లూరి సీతారామ రాజు గారి జయంతి 

ఎలక్ట్రికల్ టవర్ ఎక్కిన 
వ్యక్తిని కాపాడిన పోలీసులు 

పోలీస్ వెల్ఫేర్ డే

భా రత దేశం స్వాతంత్య్రం కోసం పోరాడిన యోధుడు,  తన ప్రాణాలు 
అర్పించిన శ్రీ అల్లూరి సీతారామ రాజు గారి జయంతి సందర్భంగా 

ఎన్.టి.ఆర్.జిల్లా పోలీస్ కమీషనర్ శ్రీ కాంతి రాణా టాటా, ఐ.పి.ఎస్., గారి 
ఆదేశాల పై క్రైమ్ ఏ.డి.సి.పి. శ్రీమతి పి. వెంకటరత్నం గారు మరియు పోలీసు 
అధికారులు అల్లూరి సీతారామ రాజు గారి చిత్రపటానికి పూలమాలలు వేసి 
ఘనంగా నివాళి అర్పించారు.	

భవానిపురం  పోలీస్ స్టేషన్ పరిదిలోని పున్నమి ఘాట్ వద్ద  వున్న 
ఎలక్ట్రికల్ టవర్ ఎక్కిన వ్యక్తిని కాపాడిన పోలీసులు వివరాలలోకి 

వెళ్తే.. మహమ్మద్ జిలాని 35yrs, అతనికి మానసికస్థితి సరిగ్గా లేనట్లు, తన 
తండ్రి తన కడుపులో ఎదో మిషన్ పెట్టి దానితో తనని  ఆపరేట్ చేస్తున్నాడని 
చెతూ టవర్ దిగను అని సుమారు మూడు గంటలపాటు ఇబ్బంది పెట్టగా, 
పోలీస్ అధికారులు నచ్చజెప్పి కిందకు దింపి, చికిత్స నిమిత్తం గవర్నమెంట్ 
హాస్పటల్‌కు తరలించడం జరిగింది.

పోలీస్ సిబ్బంది సంక్షేమం దృష్ట్యా ప్రతి శుక్రవారం పోలీస్ వెల్ఫేర్ 
డే కార్యక్రమాన్ని పోలీస్ కమీషనర్ శ్రీ కాంతి రాణా టాటా, 

ఐ.పి.ఎస్., గారు నిర్వహించినారు. ఈ పోలీస్ వెల్ఫేర్ డే నందు పోలీస్ 
సిబ్బంది నుండి వివిధ సమస్యల పై వచ్చిన 77 ఫిర్యాదులు గురించి 
వారితో స్వయంగా మాట్లాడి వాటిని సత్వరం పరిష్కరించవలసినదిగా 
సంబంధిత  సిబ్బందికి ఆదేశాలు ఇవ్వడం జరిగింది.

